
valuerunt, tamen, quum praeceptor summe venerandus pro-
fessor Bidder animum meum ad aliam in hane rem inqui-
rendi viam advertisset, atque suaderet, ut rem ex alia eaque
nova parte contemplatus rationes, quibus sententia ipsius
aut redargueretur aut confirmaretur, iovenirem, ejus con-
silium secutus libenti animo materiam illam dénuo pertra-
ctandam sumsi. ,
Quae nova indagandi via, a Waller proposita, in eo
consistit, ut ad fibrarum nervosarum decursum persequen-
dum nervi dissecentur!)., De qua talia reperimus: ,,A.
Waller und nach ihm Budge und Schiff bedienten sich
der Nervendurchschneidung, um den Verlauf der Nerven-
fasern zu verfolgen. Da nehmlich diese nur in den peri-
herischen Abschnitten der getrennten Nerven, nach jenen
E‘ﬁrsé’liﬁr'ﬁ, allmilic entarten, so hat man hierin ein Mittel,
die .véi'ﬁrgi_tung eines Nerven durch die mikrusknpische
Beobachtuug zu verfolgen, vorausgesetzt, dass diese ein
sicheres Uttheil gestattet, und die centralen Abschnitte gar
keine Verinderung erleiden“ Waller, methodo sua pri-
mum aﬂ'n'erf.rum glossopharyngeum investiganﬂum usus, paulo
post eandem ad Summi momenti quaestionem, num nervus
sympathicu$’ suae ‘potestatis (selbststindig) essét an non,
‘expediéndam adhibuit.  Namque, quum quattuor ex inferio-
ribus 'nervis, e medulla spinali ranae ortis, persecuisset,
duobus mensibus circumactis, nervorum spiualium fibras

RaTd

1) ,,Nouyelle méthode anatomique pour Pinvestigation du systeme
nerveux® par A, Waller. Premi¢re partie. Bern (7) 1552, 4. Quamquam
omni modo eénixus sum, ut hanc commentationem acciperem, tamen, quum
opera mea irrita fuerit, satis habeo lectorem benevolum ad ,, Canstatts .!Eh-
resberichite iber ‘die Leistungen in den physiologisclién Wissenschaften 'im
Jabre 1832.%% Pag. 194  delegasse, ubi paucis ac breyiter, nova haec per-

quirendi ratio indicata est,

parallelis limitati formam praebet, quae fibra si ex. c. ab
aliis separata in aqua deponatur, brevi temporis spatio inter-
Jecto, speciem margaritarum lineae similem, quam ipse oriri
cernas, offert. Majore fibrarum multitudine conferta, etiamsi
longiore opus est tempore, ut illud phaenomenon exsistat,
tamen hic quoque non ita multo post natura varicosa ap-
paret. U&ﬂque in casu fibrae, ut alias commutationes sub-
eant, brevi speciem varicosam exuunt, Quas varicositates
si in latis efiam observaveris fibris, in his tamen neque tam
frequenter nec tam regulari modo dispositae inveniuntur,
Quae Bidder et Volkmann!) de ramorum commu-
nicantium ratione iis in locis, ubi in nervos cerebrospinales
inseruntur, atque de diversa fibrarum ad centrum et peri-
pheriam emissione exposuerunt, ea omnia disquisitionibus
meis omnino vera esse cognovi, (uae res vel ipsa nos eo
adducat, ut fibras tenues e nervo sympathico originem du-
cere statuamus. Omnium primum si quattuor superiores
nervos spinales locumque, quo ramus communicans inseritur,
consideremus, nervus crassior ante insertionem pro ramo
communicante cum nervo cerebrospinali conjuncto haberi
potuerit. Nervum igitur primitus crassiorem in duos ra-
mulos diffissum esse credere liceret, nisi contraria omnino
rei ratio in quattuor inferioribus nervis spinalibus observa-
retur. Namque, etiamsi nervorum quattuor superiorum pars
supra rami communicantis insertionem sita vel eam ob cau-
sam majoris, quam infra, ambitus esse putetur, quod fibras
tenues dimittat, unde, quaeso, eveniat, ut quattuor nervorum
spinalium inferiorum pars, infra insertionem posita, crassi-
tudine augeatur? Inde, si fibras nerveas tenues per de-

1) ,,Die Selbststiindigkeit des sympathischen Nervensystems, Leipzig1842,

Jam nobis invitis quaestio offertur, quidnam in de-
cursu ulteriore de fibris sympathicis, jam prope ad ganglion
spinale progressis, fiat, quae in nervorum spinalium radici-
bus non reperiuntur, et, etiamsi quae adforent, neutiquam
fibris nmerveis infra ganglion positis numero responderent ?
Equidem, animi attentione ad nervos dorsales posticos, de
quibus jam Bidder et Volkmann mentionem injecerunt,
conversa, eos perscrutatus, quamquam fibrarum ad centrum
“decurrentium multitudo in diversis nervis spinalibus diversa
esset, tamen rationem, quae fibris tenuibus cum latis inter-
cederet, unam eandemque manere inveni. Nam sive nervi
spinalis quarti, cujus ramus eommunicans decursum fere
omnino centralem init, sive nervi septimi, octavi vel noni,
quorum rami communicantes paene omnes ad peripheriam
tendunt, ramos dorsales investigavi, semper fibrarum te-
nuium multitudinem latarum numero ferme parem reperi.
Quin etiam majorem movit mirationem, quod nervi dorsales,
nervis spinalibus septimo, octavo et nono respondentes,
longe majorem fibrarum tenuium multitudinem ostenderunt.
Quaeritur, unde hae fibrae oriantur? Unum tantummodo
sumere possumus, eas, e ganglio spinali venientes, cum
rami communicantis fibris sympathicis ad centrum conver-
sis conjungi, Quodsi globulorum in utroque- nervorum
genere inventorum formam, magnitudinem et speciem diver-
sas, supra commemoratas, respexerimus, satis causae [uisse
apparebit, cur etiam in ganglio spinali globulos sympathicos
mihi quaerendos esse censerem. Quos quamvis non re-
pererim, id quod nescio an inde factum sit, quoniam telae
conjunctivae copia atque soliditas, quominus haec elementa
tenerrima non laesa dispanderemus, impediverit, tamen facere
non possum, quin in sententia priore permaneam, qua in

dicam, verba mea non-ita intelligi velim, quasi fibras tenues
commutationibus conspicuis etiam eo tempore, quo jam in
latis apparere soleant, prorsus carere contendam. Attamen,
ut aperte confitear, dubium non est, quin eas animadversu-
rus non fuerim, nisi indicia commutationum in &bris latis,
quas semper comparavi atque contendi, evidentius apparentia
animum meum ad illas convertissent. Permutationes in
duobus his fibrarum generibus observatae pares sunt; quas
tamen, quales diversis post nervos dissectos spatiis sese
praebeant, describere superfluum videtur, Namque non so-
lum in diversis animalibus, in diversis nervis ac diversis
anni temporibus nonnullae diversitates observantur, verum
efiam permutationes illae tali modo altera in alteram trans-
eunt, ut melius visum sit, breviter substantiarum metamor-
phoses sensim ac paulatim factas enarrare. ¢
Permutationes primae, quae fere, duabus post nervos
dissectos hebdomadibus elapsis, offeruntur, summam cum
eis mutationibus similitudinem praebent, quas in nervis
omnino normalibus, ad' pervestigationes microscopicas prae-
paratis, post solitam, quae dicitur, coagulationem paene in
conspectu nostro oriri novimus. (Vid. tab. II fig. 1 et 2)
Etenim hi¢ quoque medulla continna esse desinit atque sul-
cata tum vaginae nervi primitivae tum axis cylindro speciem
taeniolae lucidae induit. Pariter medullae constructio hic
quoque initio segmenta majora, paulatim deminuta, inter
se conjuncta praebet. Quae loca constricta eo usque nu-
méro accrescunt, quoad tota medulla, vagina primitiva cer-
tins certiusque apparente (vid. tab. II' fig. 1 et 2 a), in
portiones separatas, id quod a nervis normalibus simplicitgr
coagulatis differt, per transversum dividatur., Eodem tem-
pore, quo fibrarum primitivarum vagina medullaris, quam

nentia, quae observandi mihi oblata est occasio, hoc loco
exponerem. Nervi, quos dissecando e conjunctione, qua
cum partibus centralibus continentur, exemeris, commuta-
tiones subeunt; qua in re cuivis has nervorum mutationes
consideranti omnium prima haec in mentem venit quaestio,
num re vera conformationis adipis sint indicia,

Ad quam quaestionem antequam respondeam, de inve-
stigationibus quibusdam cl' R, Wagner 1), quae ad eandem
rem spectant, admonere liceat. Qui vir doctissimus, rana-
rum testibus in cavum abdominale avium ingestis, nonnullo
temporis spatio exacto, adipis copiam duplo vel triplo adau-
ctam vidit. Majorem etiam mirationem eae viri clarissimi
disquisitiones coemmovent, in quibus lentes, quae corpora
inter omnes convenit fere adipis expertia esse, in caporum
gallinarumque cavum abdominale invexerat, quo facto, non-
nullo tempore elapso, magnam adipis quantitatem in lentibus
animadvertit. Ex quibus observationibus R. Wagner cor-
pora albumen continentia in adipem mutari colligit. Viri
eruditissimi commentatione perlecta, animum meum eo in-
clinasse, ut adipem nervis dissectis inventum simili corpo-
ram albumen continentium metamorphosi attribuerem, non
mirandum est. Verumtamen paulo post perpulsus sum, ut
in aliam sententiam discederem, qua quidem, ad casum a
me observatum quod attinet, phaenomenon, de quo dicimus,
verius interpretari atque explicare posse videbar,

Omnium primum eruatur oportet, num revera guttulae,
quas viderim, adipis fuerint, Qua in re etiamsi signa, quae
illis tam peculiaria sub microscopio apparent, a propria eis

1) ,,Mittheilung einer ‘einfachen Methode zu Versuchen iiber die Ver-
dnderungen thierischer Gewebe in morphologischer und chemischer Beziehung,
in: Géttinger gelehrte Anzeigen. April 1851,

——

repugnat, nequaquam ex adipe sunt compositi. Qua de re
vir doctus hisce verbis utitur: ,,denn kinnen und mogen
wir auch nicht beweisen, dass der Axencylinder eine durch-
aus fettfreie Substanz sei, so scheinen uns doch die obi-
gen Reactionen (das Verhalten gegen A, sehr verdiinnte
CIN, concenirirte und diluirte alkalische Laugen etc. etc.)
vollig ausser Zweifel gestellt zu haben, dass der Axencylin-
der wesentlich aus einem proteinhaltigen Korper constituirt
sei, dass aber das Fett, an dem die Nerven so reich sind,
hauptsichlich und vielleicht lediglich im Nervenmaike auf-
gehiuft sei.” — Denique medulla nervi maxima ex parte
adipe constat; cum quibus diversis adipis copiis etiam com-
mutationes in atrophia solitae intimo connexu junctae sunt.
Primas enim permutationes in substantia medullari conspi-
cimus, quam quidem omnium primam aliquo temporis spatio
post nervos dissectos transacto friari atque in particulas
minores minoresque dilabi animadvertimus, wvagina nervi et
axis cylindro magis magisque in conspectum prodeuntibus,
In substantia medullari hae commutationes quasi initia quae-
dam deponendi adipis postea tam manifesto apparentis oriun-
tur, axis cylindro diu his destructionibus resistente, vagina-
que nervi primitiva intacta manente. Et quidnam aliud est
ista, quam diximus, dilapsio, nisi adipis a saponibus se
decomponentibus substantiisque albuminosis separatio, quae
substantiae utraeque, inter se comjunctae, partes medullae
nervi- constituunt. Noune etiam in nervis omnino normali-
bus post coagulationem, quae dicitur, si quidem nondum
magnos progressus fecit, adipis guttulas distinctas conspi-
cuasque deprehendimus ¢ (Vid. tab. 1I fig. 1 d.)

(Quas commutationes si gradatim in nervis atrophia
correptis persequimur, certissime cognoscere possumus.

-‘—-l_—

Tempore primo, quo adeps et albumen aequabiliter mixta
atque distributa sunt, id, quod fibra primitiva continetur, in
satis magnas portiones diremptum videmus. Paulatim tamen,
substantiis illis, quas diximus, magis magisque disjunctis,
portiones istae. minores minoresque exsistunt, eaeque parti-
culae formas globulorum adipis peculiares limitibus distinetis
circumdatas induunt, Simul autem lacunae, in quibus hae
adipis guttulae apparent, magis magisque accrescunt, haud
dubie substantiam evanescere indicantes. Denique toto de-
cursu fibrae jam solis parietibus extremis, id est vagina
primitiva, compositae non nisi adipis guttae, altera alteri
aﬂju'nctae, cernuntur. Hoe loco quaestio offertur, num forte,
si omnes nervi substantiac albumen continentes in adipem
transmutentur, adipis copia aliquanto major exsistat? Etiamsi
axis cylindrus evanescat eamque, quam ipse continet, co-
piam ad adipem paulatim jam liberatum addat, tamen, ut
mea est opinio, eatenus solum ad adipis quantitatem augen-
dam valet, quod partes adiposae in ipso jam insunt, corpo-
raque albuminates continentia, ab adipe sejuncta, eodem
modo resorberi existimo, quo materias albuminosas substan-
tiae medullaris. Teste Virchow, adeps, substantiae ex-
tractivae et corpora albumen continentia tres sunt materiae
‘notae, quae resorbeantur, aptissimae; qua de causa totum
illum processum nil aliud esse judico nisi singularam sub-
stantiarum disjunctionem, ut ad resorbendum idoneae red-
dantur. Quae resorptio non solum ad albumen pertinet,
verum etiam adeps, in globulos adiposos alterum alteri ag-
gregatos permutatus, resorbetur. Qui adeps tamen divisus,
in emulsionem redactus, quo modo resorbeatur, quum neque
adhaesione ulla ad parietes circumjectos praeditus sit, ne-
que humidam membranam animalem penetrare valeat, num

observatione dignum esset, chtulisse, sed potius easdem
in conspectum venisse permutationes, quae in quovis nervo
normali rite ad investigationem microscopicam praeparato
- animadverti solerent. Quos nervos si ad disquisitionem
vocaveris, vix contingit, ut falsas quasdam conclusiones
devites, Namque, quum summa inter utrasque mutationes
similitudo animadvertatur, plerumque nervi, in quos inqui-
ras, tales se exhibent, ut, quaenam permutationum causa
fuerit, sane ignores. Qua causa adductus, experimenta,
(quae exponerem, maxime eo tempore instituta delegi, quo
mutationes exortae tales apparerent, ut fibrarum decursum
plane cognoscere atque persequi liceret. (Quae sunt muta-
tiones ad rem omni dubitatione eximendam idoneae, tertio
post operationem mense inventae. Inquisitiones autem
atque experimenta ante mensem tertium suscepta, ne lecto-
res defatigarem veritus, quum omnia, quae pericula infra
afferenda evidenter monstrarunt, ipsa solum indicarent, si-
lentio praetereunda esse censui.

Delineationibus meis etiam unam adjunxi, quae ad loca
diversa, quibus nervi dissecti sunt, melius perspicienda
valeat, quae delineatio, quamquam non est nisi schematica,
tamen ad ejusmodi res dilucidandas, me judice, sola est
idonea. (Tab. Il fig. B). Vides hic medullam spinalem
(M) cum nervi spinalis radicibus (5 et 6), quae infra gan-
alion spinale (G) inter se junctae nervum dorsalem poste-
riorem (4) dimittunt, atque post brevem decursum ramum
communicantem (1), a ganglio sympathico (S) oriundum,
recipiunt. Quo schemate innixus has quaestiones pono:
utrum fibrae tenues, locis numeris 1, 2, 3, 4 designatis
repertae, a medulla spinali, an a ganglio spinali, an a
nervi sympathici trunco originem ducant? Qua in re,

dum corporis axem longitudinalem dissecta, coneretiones
filamentosae inter cutem fasciasque suppositas museulum
gluteum obducentes repertae sunt, ex inflammatione ortae.
Adhaesio inter periosteum ossis coccygis singulasque mu-
sculorum fibras tam perfecte restituta erat, ut cavum ahdo-
minale hanc partem versus concrevisse cerneretur. Tum,
cavo abdominis a parte abdominali aperto, quum intestina
semovissem, peritoneo dirupto, localem renum cum nervo-
rum persectorum finibus et horum cum musculi glutei facie
ad cavam abdominale conversa concretionem animadverti.
Itaque utraeque disjunciorum nervorum partes non concre-
verant, quae concretio in meis investigationibus in rana
institutis nunquam est observata. Cuojus rei causa in
laxiore organorum inter se connexu quaerenda videtur,
nam continuitas mnon interrupta nervos in situ suo retinet,
qua sublata, separata unius generis organa, prout partes
circumjectae patiuntur, sedem obtinent, Quo factum est,
ut nonnunquam nervorum diversorum lines inter se concre-
visse viderem, facultate tamen vim suam propagandi non
restituta. Alidas nervorum fines cum renibus, alids cum se-
junctis musculorum fasciculis etc. concretos reperi, Ergo
in hoc quoque experimento sublata extremitatis mobilitas
nervorum stimulos propagandi facultatem deficere argu-
mento fuit. .

" Vel primo adspectu nervorum status diversus, infra
incisionem et supra observatus, de principii a Waller
primo propositi veritate certissime nos edocuit. Namque,
dum nervi pars, supra incisionem posita, dura atque elastica
manserat, tota nervi infra incisionem continuitas speciem
statumqué omnino diversum offerebat, Funiculo jam mol-
lissimo vel paululum contacto, substantia, quae inerat,

persectus erat, duobus reliquis intactis. Finis rami tertii
ganglio sympathico adhaerens ejusdem erat texturae, atque
ceteri rami integri. Quo fine dispanso, quum microscopio
uterer, fibrae tenues omnino normales apparuerunt, distincte
altera ab altera separatae, ne in una quidem vel minimis
atrophiae vestigiis animadversis. Omnis potius funiculus
speciem lucidam e cinereo albidam ostendit, quam fibrarum
tenuium fasciculis confertim inter se positis propriam esse
novimus. Adipis guttulae, quae quidem, quum tam longo
post nervos dissectos tempore perscrutatio fieret, sane
credi poterant haud defuturae, nusquam tamen sunt inventae.
Quodsi fibrarum tenuium rami communicantis in neérvis spi-
nalibus disposifionem atque emissionem memineris, simulque
reputaveris, trium ejusmodi funiculorum supremum plerum-
que omnes fibras suas ad centrum versus, medium tum ad
centrum, tum ad peripheriam, infimum denique ad solam
peripheriam dimittere, hunc casum, in quo solus ramus in-,
fimus dissectus fuerit, ad loca 2 et 3 perquirenda parum
idoneum esse facile intelligas. Namque hoc in casu arbi-
trari quispiam potderit, etsi ramus communicans infimus a
nervi sympathici trunco proficiscatur, medium nihilosecius
partim a medulla spinali vel ganglio spinali, parlim a nervo
sympathico originem ducere, supremumque a sola medulla
spinali vel ganglio spinali exire posse. Verumtamen nonne
injuste facit, qui uno experimento omnmia velit demonstrari ?
Non certum est, unum experimentum coarguere, quod alte-
rum vel tantum indicet, vel adeo refutare videatur ? Ita-
que cunctorum simul experimentorum summam consideran-
dam esse judico.

Rami communicantis pars cum nervo spinali juncta
omnino atrophia correpta, quum in lamella vitrea esset

pendere. Ad fibras emissas quod attinet, distinctissime:
cognosci potuit, ramum communicantem supremum statim
post introitum ad centrum flecti, eamque directionem per
aliquod ' spatium secutum in duos ramulos diffindi, quorum
tenuior rursus decursum periphericum iniret ; ramum medium
extemplo ad oppesitum nervi parietem profectum in duos
fasciculos dividi, quorum tenuior ad centrum, major ad pe-
ripheriam tenderet ; ramum infimum di;nique, perpaucis fibris
ad centrum dimissis, decursum periphericum tenere.

Loco 3 eadem, quae loco 2 infra incisionem apparuit,
imago oblata est, nempe fibrae tenues inter adipis guttulas
ad lineae similitudinem dispositas decurrentes.

Quemadmodum in omnibus, quae supra explicui, expe-
rimentis loco 5 nunquam fibras tenues deprehendi, item
hoc in casu eadem rei ratio observata est. Fibrae latae
normales se praestabant. Ceterum, id quod satis ‘mirabile
videtur, in quavis imagine nonnullae adipis guttulae in con-
spectum venerunt, quas in taeniolae formam dispositas clare
cernebam. Ex hac nervi portione quum quinque praeparata
instituissem, denique unam fibram atrophia correptam inveni,
quae aperte fibrae latae speciem prae se tulit. Quodsi
haec fibra revera lata fuit, quaeritur, quaenam causae
ejus atrophiam effecerint? An forte fibra lata fuit, quae
infra incisionem reflexa decursum centralem iniret? At
hoe tamen a veritatis specie vel maxime abhorref, neque a
me in investigationibus meis unquam observatum est. Ce-
terum, uti saepius jam admonui, fibras latas tum normales
tum atrophia affectas, praesertim in nervorum spinalium ra-
dicibus, extendendo prope ad tenuium similitudinem accedere
posse, ita nonne contraria etiam rei ratio inveniri potuerit ?
Certe animo fingere possis, sicuti fibra lata in longitudinem




















































